
Inatsisissatut siunnersuummut ogaasegaatit

Ogaasegaatit nalinginnaasut

1. Inatsisissatut siunnersuutip tunuliagutai

Akileraarutit sippuutaat Akileraaruserinermik ingerlatsineq pillugu Inatsisartut inatsisaanni §
25, imm. 3 naapertorlugu akileraaruseriffimmit utertinnegartussaapput.

Ataatsimoorussamik ingerlatsineq 1. januar 2007-imi atulermalli akileraaruseriffik akileraaru-
tit sippuutaannik inunnut Namminersorlutik Ogartussanut akiitsulinnut utertitsilernermini,
Kalaallit Nunaannut akileraarutinut akitsuutinullu akiligassanut kiisalu akiligassanut tamak-
kununnga tapiliussanut, ernialiussanut, akiliisitsissutinut aammalu akiligassanut allanut Nam-
minersorlutik Ogartussat pisassaannut ilanngaassuisarpog.

Taamatut ilanngaassuisarneq maleruagassani atuuttuni erseqgissumik inatsisitigut aalajanger-
sagaliuunneganngilag. llanngaassisinnaaneq akiitsogarfigineqgartup kialuunniit akiligassat
ilanngaassinikkut akilersinnegarnissaannut periarfissaanik nalinginnaasumik tunngavegarpog.
Ilanngaassuinissamik nalunaarutegarnikkut akiligassat imminnut attumassutillit akilersinne-
gartarput. Illua”tungeriit arlaannaata nalunaarutegarneratigut ilanngaassisinnaaneq taamaallaat
pisinnaavoq akiligassat imminnut attuumassuteqarpata, matussutissagarpata akiitsunngoreer-
simappatalu. Akiligassat imminnut attuumassuteqgartuunissaat ima paasineqgassaaq akiligassa-
lik suillermik akiliisussaariarluni tullianik akiligassagarfiussalluni.

Akiligassat akilersinneqgartarneri pillugit maleruagassat nalinginnaasut tunngaviatigut aamma
akileraarutinut akitsuutinullu akiligassanut atuupput. Taamaammat Akileraartarnermut Aqut-
sisogarfiup ilanngaassisinnaaneq akiliisitsiniaatitut atorsinnaavaa. Akiliisitsiniaatitut periarfis-
saq taanna akileraaruseriffiup (Akiliisitsiniartarnermik ogartussaasut) akileraarutit sippuutaan-
nik tunniussilernerni ogaatiginegareersutuut 1. januar 2007-imili atorpaa.

Inatsisartulli Ombudsmandiat suliassami aalajangersimasumi ima nalunaarsimavoq: “Akile-
raarutit akilernegarsimasut procentinut akileraarusiissutaasunut naapertuuttumik Namminer-
sorlutik Ogartussat kommunillu pisassarimmatigit, akileraarutit akiliutaavallaarsimasut uter-
tinnegarnissaanni Namminersorlutik Ogartussat kommunilu pinegartoq aamma tassaassap-
put akiliisussat.”

Taamaammat Inatsisartut Ombudsmandiat isumagarpoq akiliisitsiniartarnermik ogartussaasut,
innuttaasup akileraarutit sippuutaannit pisassaasa ilaannik, kommunimut akileraarutinut tun-
ngassuteqgartunik pinegartup akitsuutinut akiitsuinut ilanngaatiginnissinnaasimanngitsut.

Naalakkersuisut pingaartutut isigaat akileraaruseriffik tassaammat aningaasarsianik akileraa-
rusiisutut ogartussaasoq, taassaasorlu akileraarutissat naatsorsornegarnissaanni, akiligassiissu-
tiginegarnissaanni utertinnegarnissaannilu innuttaasup tungaanut akisussaasuusocd, aammalu
kommunimut akileraarutinut akiliutaagallartut inaarutaasumillu akileraarutissat tuniunnegar-
nissaanni kommunit tungaannut akisussaasuusod.

Akileraarutissat akiligassiissutiginegartarnerisa aagqissuussanera kommuninullu akileraarutis-
sat tunniunneqgartarnerisa aaqgitaanerat pissutigalugu kommuni innuttaasumut akileraarutinik
akiligassiisinnaanngilag. Kommunimut akileraarutit tunniunnegartarnerat taamaallaat akile-
raaruseriffiup kommunillu akornanni pisarpog. Aamma taamatorluinnaq ippoq innuttaasup
akileraarutit sippuutaannit pisassaasa, akileraaruserinermik ingerlatsineq pillugu inatsimmi §
25 naapertorlugu taamaallaat akileraaruseriffimmut piumasarinegarsinnaanerat. Taamaammat
Naalakkersuisut, akitsuutinut akiitsut Naalakkersuisut pisassaasa akileraarutit sippuutaannit
ilanngaatiginnissinnaasutut imminnut isigisimapput, tassami Naalakkersuisut akiligassani pi-
neqartuni akiliisussatut akiliiffiginegartussatullu inissisimammata. Kammeradvokatip (Advo-
katfirmaet Poul Schmith) tamatumunnga isumagataanini nalunaarpaa.

Ombudsmandip ogaaseqgaamminut pinegartumut inatsisegarnikkut tunngavigisimasaa Naalak-
kersuisut Ombudsmandip tungaanut suli inaarutaasumik isummerfiginngilaat. Naalakkersui-
sulli akileraarutit sippuutaannik tunniussilernermi akiitsunut ilanngaatiginnissinnaanerat aki-
liisitsiniaatitut pingaaruteqgarluinnarlunilu aalajangiisuulluinnarmat, Naalakkersuisut isuma-
garput akileraarutit sippuutaannik tunniussilernermi innuttaasup aningaasarsianit akileraaruti-
nut, akitsuutinut il.il. Naalakkersuisut pisassaannut akiitsuinut ilanngaasinnaanerup ilanngaa-
sariagarnerullu sukkulluunniit qularutiginegarsinnaanerata peernegarnissaa inatsit manna ag-
qutigalugu erseqgissarneqartariagartoq.

2. Inatsisissatut siunnersuutip imarisai

Akileraarutit sippuutaannik tunniussinnginnermi aningaasarsianit akileraarutinut, akitsuutinut,
aningaasarsianit akileraarutinut tunngatillugu tapiliussanut, ernialiussanut aamma akiliisitsis-
sutinut il.il. kiisalu akiligassanut allanut Namminersorlutik Ogartussat pisassaannut akiligas-
saajunnartut utertitassanit ilanngaatiginegarsinnaanerisa ersegqissarnegarnissaa siunnersuu-
taavoq.

Erseqgissaanikkut nalornissutaajunnaassaaq akileraarutit sippuutaannik tunniussilernermi in-
nuttaasup Namminersorlutik Ogartussanut akiitsui ilanngaatiginegarsinnaasut ilanngaatigine-
gartariagartullu, akileraarutillu sippuutaat tamakkerlugit ilanngaatiginegarsinnaasut. Tassa
imaanngilaq akileraarutit sippuutaasa ilaannaat akileraaruseriffiup ilanngaaffigisinnaagai.



3. Pisortanut aningaasatigut allaffissornikkullu sunniutissai

Maleruagassanik erseqqgissaanerummat siunnersuut pisortanut aningaasatigut allaffissornik-
kulluuniit sunniuteqassangatinneganngilag.

4. Inuussutissarsiutinik ingerlatagartunut aningaasatigut allaffissornikkullu sunniutissai

Siunnersuutip inuussutissarsiutinik ingerlatagartunut aningaasatigut allaffissornikkullu sunni-
utegarnissaa ilimagineganngilaqg.

5. Avatangiisinut pinngortitamullu sunniutissali

Siunnersuut avatangiisinut pinngortitamullu sunniutegartussaanngilag.

6. Innuttaasunut allaffissornikkut sunniutissai

Siunnersuutip innuttaasunut aningaasatigut allaffissornikkullu sunniutegarnissaa ilimagine-
ganngilag.

7. Naalagaaffegatigiinnermut namminersornermullu tunngasut

Inatsisissatut siunnersuut naalagaaffegatigiinnermut tunngassuteganngilag.

8. Ogartussaasunik soqutigisagaqatigiinnillu tusarniaaneq

Siunnersuut nukinginnartuummat, tak. qulaani nr. 2-mi, tusarniaassutigineganngilag.



Inatsisissatut siunnersuummi aalajangersakkanut ataasiakkaanut ogaasegaatit

§ 1-mut
Nr. 1-imut

Aalajangersakkami erseqgissarneqgarpoq akileraarutit sippuutaannik tunniussilernermi innut-
taasup Namminersorlutik Ogartussanut akiitsorigunnagai utertitassanit ilanngaatiginegassasut.

Akileraarutit sippuutaat (utertitassat) tamarmiusut aamma Namminersorlutik Ogartussanut
akiligassat (akiitsut) suulluunniit ilanngaatiginnissinnaanermi pinegarput. Akileraarutit sip-
puutaannit ilanngaatiginegartut soorlu akileraarutissat sinnerinut akiligassanut, aningaasanik
ikisilluni pinnguaatinut akileraarummut, ilinniagagarnersiutinut, ineqarnermut akiligassanut
iLil. akiitsunut matussutissatut atorneqgarsinnaapput.

Aalajangersaq ima paasineqgassaag, aningaasarsianit akileraarutinut akiliutaavallaarsimasut
utertinnegarnissaanni ilanngaasinnaaneq akiliisitsiniariaatsinit allanit siulliullugu atornegassa-
soq, ilanngaasinnaanermut piumasarinegartut naammassineqarsimatillugit.

§ 2-mut

Siunnersuutaavoq inatsit 1. december 2011-mi atuutilissasog. Inatsisitigut pissutsimik nalor-
nissutaalersimasup attuumassuteqartunit tamanit piaarnerpaamik gaangernegarnissaa matuma-
ni isiginiarnegarpog. Aammattaaq matumani isiginiarnegarpoq akileraarutit sippuutaannik
tunniussisarneq ingerlaavartumik pisartuummat, aamma inaarutaasumik naatsorsuinerit allan-
ngortinneqgartillugit.



